
Ўзбекистон Республикаси Кадрлар тайёрлаш Миллий дастури ва Олий таълимнинг 
давлат стандартларига асосан "Солиқлар ва солиққа тортиш" мутахассислиги бўйича 
"Солиқ органларининг ташкилий асослари" фани мутахассислик фанларининг бир қисми 
сифатида ўқитилади. 

Ушбу фанни ўқитиш жараёнида Ўзбекистон Республикаси солиқ тизимида солиқ 
органларининг тутган ўрни, зарурияти, аҳамияти ва моҳияти очиб берилади. Мазкур 
дастурда солиқ органларининг ташкилий ва таркибий тузилмаси, солиқ органларининг 
роли, ҳуқуқий асослари, ҳуқуқ ва вазифалари, шаклланиш босқичлари ҳамда 
қонунчилигидаги охирги қўшимча ва ўзгаришлар ўрганиб чиқилади. 

На основе Национальной программы по подготовке кадров Республики Узбекистан 
и государственного стандарта Высшего образования по направлению "Налоги и 
налогообложение" дисциплина "Налоговое администрирование" является предметом по 
специальности. 

В процессе обучения данной дисциплине раскрываются темы и роль налогового 
администрирования в системе налогов Республики Узбекистан, а также необходимость, 
его значение и сущность в целом. В настоящей программе в основном изучаются такие 
темы как, структурное и общее построение налоговых органов, их роль в системе налогов, 
правовые основы, права и обязанности, этапы формирования, а также последующие 
изменения и дополнения в законодательстве. 

On basis the National program on a professional training Republic of Uzbekistan and 
state standard of Higher education on a direction "Taxes and taxation" discipline "Tax 
administration" is a subject on a specialty. 

Process of teaching this subject opens level, what role of tax administration in tax system 
of taxes of Republic of Uzbekistan and also value and essence as a whole are opened. In the 
present program themes as, a structural and general condition of tax bodies, a role of tax bodies 
in tax system, legal bases, rights and a duty, stages of formation and also change and addition 
and other are studied. 

Дастур Тошкент Молия институти Илмий Кенгашида муҳокама қилинган ва 
нашрга тавсия этилган (2003 йил 25 апрель 9-сонли баённома). 

Дастур Ўзбекистон Республикаси Олий ва ўрта махсус таълим вазирлиги олий ўқув 
юртлариаро илмий-услубий бирлашмалар фаолиятини Мувофиқлаштирувчи Кенгаш 
мажлисида муҳокама қилинган ҳамда нашрга тавсия этилган (2003 йил 1 июль 37-сонли 
мажлис баёни). 



1. СЎЗ БОШИ 

Ўқитишнинг мақсади ва вазифалари 

"Солиқ органларининг ташкилий асослари" фанини ўқитишдан мақсад таълим 
олаетган магистрларга Ўзбекистон Республикаси солиқ органларининг таркибий 
тузилиши ҳамда ҳуқуқ ва вазифалари билан таништириб, уларни иқтисодий билимларини 
ошириш ҳамда чуқурлаштириш билан бир қаторда олаетган билимларини 
Республикамизнинг иқтисодиёти амалиётида қўллай олишини ўргатишдир. Фаннинг 
олдига қўйилган вазифалар асосан талабаларни солиқ идораларини амалий фаолияти 
билан яқиндан таништириб, уларнинг ҳуқуқ ва вазифалари, фаолиятидаги қўшимча ҳамда 
ўзгаришлар билан таништиришдан иборат. 

Фан бўйича магистрларнинг билимига, кўникма ва малакаларига қўйиладиган 
талаблар 

"Солиқ органларининг ташкилий асослари" фани бўйича ҳар бир талаба билимини 
мустаҳкамлаш учун солиқ идораларининг ҳуқуқий асослари (йўриқномалар, кўрсатмалар, 
тушунтириш хатлари ҳамда қўшимча ва ўзгаришлар) билан комплекс танишиб, ўрганиб 
боришлари зарур. 

Ўқув режасидаги бошқа фанлар билан алоқаси 

"Солиқ органларининг ташкилий асослари" фани қатор фанлар билан узвий 
боғланган. Дастлаб бошланғич билим олиш мақсадида "Солиқ назарияси", "Молия 
назарияси", "Иқтисодий назария" фанларини ўрганиш, шунингдек "Солиқ ва солиққа 
тортиш", "Бухгалтерия ҳисоби ва аудит", "Хорижий мамлакатлар солиқ тизими" 
фанларини ҳам пухта ўрганиш лозим. Амалиётда ҳаракат қилиш доирасига қараб бу фан 
"Иқтисодий таҳлил", "Информацион технологиялар" ҳамда бошқа фанлар билан ҳам узвий 
боғланган. 

Фанни ўқитишда янги технологиялар 

Фанни чуқурроқ ўрганиш мақсадида солиқ органларининг ташкилий асослари 
фанини ҳар бир мавзуси бўйича амалдаги қонунчилик томонидан ишлаб чиқилган 
ҳуқуқий ҳужжатлардаги қўшимча ва ўзгаришлар машғулотларда тўлиқ берилади. 
Шунингдек, мавзулар бўйича таҳлилий материаллар тўпланган ва компьютердан кенг 
фойдаланилади. 

Фанни ўқитиш семестрлари ва услубий кўрсатмалар 

"Солиқ органларининг ташкилий асослари" фани талабалар назарий ва амалий 
билимларини мустаҳкамлагандан сўнг тегишли мутахассислик фани сифатида ташкил 
этилади. Дастурда қуйидаги масалалар аниқ еритиб берилган:фаннинг моҳияти ва 
зарурлигини аниқ очиб бериш учун маъруза ва амалий машғулотларнинг тузилиши, 
умумий ҳажмига алоҳида эътибор бериш: 

• фан бўйича ажратилган маслаҳат соатлари орқали амалиетда юзага келаетган 
муаммолар, қўшимча ва ўзгаришларни тушунтириш ҳамда талабаларнинг билим 
даражасини янада мустаҳкамлашнинг кўзда тутилиши;  



• ҳозирги вазиятдан келиб чиқиб, талабаларнинг амалдаги ҳолат билан алоқасини 
кенгайтириш ва мустақил ўрганиш учун мавзулар бўйича қўшимча топшириқлар 
берилиши. 



Умумий ва ўқув ишлари турлари бўйича ҳажми 

Олий касбий таълимнинг давлат стандартларига мувофиқ мазкур курсга 40 соат 
ажратилган. Унинг 20 соати маъруза, 20 соати амалий машғулот. 

2. ФАН ДАСТУРИ 

Фаннинг мазмуни 

"Солиқ органларининг ташкилий асослари" фанини ўрганиш учун 2 қисмга-
маъруза ва амалий машғулотларга бўламиз. Маъруза машғулотларида асосан 
ўрганилаетган мавзу бўйича ўқитувчи томонидан бериладиган маълумотларга асосланади. 
Шунингдек, амалий машғулотлар маърузалар юзасидан эркин фикрларга асосланади. 
Бундан ташқари мавзу бўйича қўшимча адабиётлар ва тегишли йўриқномалар билан 
таништирилади. 

Маъруза машғулотлари мавзулари 

Солиқ хизмати идораларида солиқ юзасидан ишларни ташкил қилиш. Ўзбекистон 
Республикаси солиқ хизмати идораларини ташкилий тузилмалари 

Солиқ хизмати идораларининг функциялари ва вазифалари. Солиқ хизмати 
идораларининг юридик шахслардан ундириладиган солиқларни ҳисоблаш ва тўлашлари 
устидан назорати. Солиқ хизмати идораларининг жисмоний шахслардан ундириладиган 
солиқларни ҳисоблаш ва тўлашлари устидан назорати. Солиқ муносабатларида юзага 
келадиган муаммоларни ҳал этилишини ташкиллаштириш. 

Солиқ органларининг ташкилий асослари солиқ тизимини зарурий элементи 
сифатида 

Солиқ тизимини ривожланиш жараёнида солиқ хизмати идораларининг тутган 
ўрни ва аҳамияти. Икки томон ўртасида солиқ муносабатларини шакллантиришда солиқ 
хизмати идораларининг функциялари ва вазифалари. Солиқ хизмати органларининг ҳуқуқ 
ва мажбуриятлари ва уларни янада такомиллаштириш. 

Ўзбекистонда солиқ органларининг шаклланиш босқичлари ва ривожланиш тарихи 

Дастлаб солиқ хизмати идораларининг ташкил топиши ва уларнинг ҳуқуқий 
асослари. Солиқ хизмати идораларининг шаклланиш босқичлари ҳамда солиқ 
тўловчиларни ҳисобга олиш. Солиқ хизмати идораларининг тарихий ривожланиши ва 
солиқ назорати шакллари. 

Солиқ тизимини ривожлантиришда солиқ органларининг ролини кучайтириш 
масалалари 

Солиқ хизмати органларини давлат бюджети даромадларини шакллантиришдаги 
мажбурият ва вазифалари. Солиқ хизмати органларининг томонидан амалга 
ошириладиган текширувлар тартиби ва уларнинг турлари. Солиқ қонунчилигини 
бузганлик учун солиқ идоралари томонидан қўлланиладиган жазолар. Солиқ хизмати 
идораларини ўз хизмат ва мажбуриятларини кучайтириш масалалари. 



Солиқ идоралари ҳуқуқий асосларини ташкил топиши ва қушимча ва ўзгаришлар 
ҳамда уларни такомиллаштириш 

Солиқ хизмати органларининг таркибий тузилиши тўғрисидаги ҳуқуқий асослар 
ҳамда улардаги қўшимча ва ўзгаришлар. Солиқ хизмати органларининг таркибий 
тузилиши элементлари. Ўзбекистон Республикаси солиқ тизими таснифи. Солиқ тизимини 
оптималлаштириш учун қўйилган мажбуриятлар. Солиқ идоралари ҳуқуқий асосларини 
такомиллаштириш масалалари. 

Солиқ идораларини ҳуқуқ ва вазифаларини ҳамда ташкилий тузилмасини 
такомиллаштириш 

Солиқ хизмати органларининг таркибий тузилиши ва улардаги ўзгаришлар. Солиқ 
хизмати органларининг ҳуқуқ ва вазифалари. Ўзбекистон Республикаси солиқ тизими 
шаклланиш босқичлари. Амалдаги солиқ сиесатининг асосий концептуал йўналишлари. 
Солиқ органларининг ҳуқуқий асослари (қўшимча ва ўзгаришлар). 

Солиқ органлари ҳуқуқ ва вазифаларини умумий тавсифи ва ўзига хос 
хусусиятлари ҳамда такомиллаштириш масалалари. 

3. АМАЛИЙ МАШҒУЛОТЛАРИ МАВЗУЛАРИ 

Асосий эътибор амалий машғулотларнинг юқори савияда ташкил этилишига, 
талабаларнинг ҳар бир мавзу бўйича пухта тайергарликларига, мустақил ўрганиш учун 
тавсия этиладиган муаммоли мавзуларга қаратилиши керак. 

Солиқ хизмати идораларида солиқ юзасидан ишларни ташкил қилиш. 
Ўзбекистон Республикаси солиқ хизмати идораларини ташкилий тузилмалари ва 

такомиллаштириш масалалари 

Ўзбекистон Республикаси солиқ хизмати идораларини ташкилий тузилмалари*. 
Давлат солиқ хизмати идораларининг ташкилий тузилмалари. Давлат солиқ хизмати 
идоралари ташкилий бўғинларининг ўзаро алоқаси. Солиқ хизмати идораларининг 
функциялари ва вазифалари. Ўзбекистон Республикасининг "Давлат солиқ хизмати 
тўғрисида"ги қонунига асосан солиқ хизмати идораларининг вазифалари ва 
мажбуриятлари. 

Солиқ органларининг ташкилий асослари солиқ тизимини зарурий элементи 
сифатида 

Давлат солиқ хизмати идоралари томонидан юридик шахслар тўлайдиган 
солиқларнинг тўғри ҳисобланиши, ҳисоб-китобларни белгиланган муддатларда тақдим 
этилиши устидан назорати. Юридик шахсларнинг солиқ қонунчилигини бузганлиги учун 
жавобгарлиги*. 

Ўзбекистонда солиқ органларининг шаклланиш босқичлари ва ривожланиш тарихи 

Давлат солиқ хизмати идоралари томонидан жисмоний шахсларнинг жами йиллик 
даромадлари ҳақидаги декларацияни тўлдиришни текшириш*. Маҳаллий бюджетга 
солиқларни ўз вақтида тушишини назорати. 



Солиқ идораларини ҳуқуқ ва вазифаларини ҳамда ташкилий тузилмасини 
такомиллаштириш 

Солиқ субъектларининг солиқ борасидаги мажбуриятлари ва жавобгарликлари*. 
Солиқлар ва йиғимларни ундириш тартиби. Солиқ қонунчилигининг бузилиши ҳолларида 
қўлланиладиган молиявий ва маъмурий чоралар. 

4. ИНФОРМАЦИОН ТЕХНИК ВОСИТАЛАР 

Бу фанни ўқитишда замонавий техник воситалардан, компьютер ва қуйидаги 
информацион техник воситалардан фойдаланиш белгиланган: 

1. Компьютер;  
2. Аудио ва видео жиҳозлар;  
3. Диапроектор;  
4. Кодоскоп;  
5. Графопроектор;  
6. Статистик маълумотлар;  
7. Калькулятор ва бошқа аппаратуралар. 

5. ЎЗЛАШТИРИШ НАЗОРАТИ 

Фан бўйича талабларнинг ўзлаштиришини баҳолаш семестр (ўқув йили) давомида 
мунтазам равишда олиб борилади ва қуйидаги турлар орқали амалга оширилади: 

• жорий баҳолаш (ЖБ);  
• оралиқ баҳолаш (ОБ);  
• якуний баҳолаш (ЯБ). 

ЖБ ва ОБ баллар миқдори (ўқув режасида фанга семестр (ўқув йили) учун 
ажратилган соатнинг) 70%, якуний баҳолаш эса 30% миқдорда белгиланади. Фан бўйича 
дастур тўла ўрганилгандан кейин ЯБ ёзма иш усулида (ўқув режасига кўра) ўтказилади. 

Бу фанни ўқитиш соатлари 1-курс магистрантлари учун 20 соат маъруза, 20 соат 
амалий машғулот, 20 соат мустақил таълим, 2-курс магистрантлари учун 40 соат маъруза, 
40 соат амалий машғулот, 40 соат мустақил таълим қилиб белгиланган. 

Таянч ибораларга асосланган ёзма ишни ўтказиш тартиби "Рейтинг тузишнинг 
якуний баҳолаш босқичида" "Ёзма иш" усулини тадбиқ этиш бўйича Намунавий низоми 
билан белгиланади. Семестр (ўқув йили) давомида ўқитилган фан бўйича 55 ва ундан 
юқори фоизни тўплаган талаба қониқарли ўқитаётган деб ҳисобланади. Фан бўйича 
максимал баллнинг 55% идан кам балл тўплаган талаба қониқарсиз ўқиётган ( академик 
қарздор) деб ҳисобланади. 

Демак, оралиқ баҳолашда 1-курслар учун энг юқори балл 14,0 ни ташкил этиб, 
магистрант ушбу баллнинг 55%идан - 100%игача оралиғида яъни, 7,7 баллдан - 14,0 
баллгача тўплаши мумкин. Жорий баҳолашда ҳам энг юқори балл 14,0 ни ташкил этиб, 
магистрант ушбу баллнинг 55%идан - 100%игача оралиғида яъни, 7,7 баллдан - 14,0 
баллгача тўплаши мумкин. Якуний баҳолашда эса юқори балл 12,0ни ташкил этиб, 
магистрант ушбу баллнинг 55%идан - 100%игача оралиғида яъни, 6,6 баллдан - 12,0 
баллгача тўплаши мумкин. 



Семестр давомида фан бўйича тўплаган баллар қуйидаги ўзлаштириш 
кўрсаткичлари билан баҳоланади: 

• 86 - 100 - "аъло";  
• 71 - 85 - "яхши";  
• 55 - 70 - "қониқарли". 

